
	 Տարածքային կառավարման և ենթակառուցվածքների նախարարություն 
2019 թ.-ի հունիսի 7-ի թիվ 01/5541-19 գրություն
	Առաջարկվում է առաջնորդվել օրենսդրական տեխնիկայի կանոններին ներկայացվող ընդհանուր պահանջներին համապատասխան, մասնավորապես եթե իրավական նորմում թվարկվում է երկուսից ավելի պայման կամ դրույթ, որոնց բոլորի միաժամանակյա առկայությունը պարտադիր է իրավական նորմի կիրառման համար, ապա բոլոր համարակալված պայմանները կամ դրույթները միմյանցից տարանջատվում են միայն ստորակետով, իսկ եթե  նորմում թվարկվում են միմյանց հետ չփոխկապակցված պայմաններ կամ դրույթներ,  որոնց միաժամանակյա առկայությունը պարտադիր չէ նորմի կիրառման համար, այդ պայմանները կամ դրույթները միմյանցից տարանջատվում են միջակետով (օրինակ՝ Նախագծի հավելված N 1-ի 4-րդ կետի 1-6 րդ ենթակետերում):  Նախագծի  հավելված N 1-ի  3- րդ կետում նշված տրանսպորտային միջոցներ վարելու համար նախատեսված կարգերը և ենթակարգերը համապատասխանացնել ՀՀ կառավարության 2008 թվականի սեպտեմբեր 18-ի 1158-Ն որոշմամբ սահմանված հավելված N 1-ի պահանջներին:
	Ընդունվել է:
	Կատարվել է համապատասխան փոփոխություն:





	Ֆինանսների նախարարություն 
2019 թ.-ի հունիսի 13-ի թիվ 01/11-2/9673-2019 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	Ոստիկանություն 
2019 թ.-ի հունիսի 6-ի թիվ 01.6/24/14136-19 գրություն
	Նախագծի վերաբերյալ առկա են հետևյալ առաջարկություններ.
1. Նախագծում ՀՀ ոստիկանության և ճանապարհային ոստիկանության անվանումներն անհրաժեշտ է համապատասխանեցնել ՀՀ Վարչապետի 2018թ. հունիսի 11-ի թիվ 751-Լ և ՀՀ կառավարության 2006թ. նոյեմբերի 30-ի թիվ 1816-Ն որոշումներում կիրառվող անվանումներին (Հայաստանի Հանրապետության ոստիկանություն և Ճանապարհային ոստիկանություն):
2. Եվրոպական պառլամենտի և խորհրդի 2006թ. դեկտեմբերի 20-ի 2006/126/ԵՀ հրահանգի և «Ճանապարհային երթևեկության անվտանգության ապահովման մասին» օրենքի (այսուհետ` Օրենք) համաձայն մեխանիկական տրանսպորտային միջոցները բաժանվում են կարգերի և ենթակարգերի, իսկ նախագծում նման տրանջատումը բացակայում է: Նախագծով նախատեսվել է «A2» ենթակարգի տրանսպորտային միջոց, ինչպիսի ենթակարգ Օրենքով նախատեսված չէ: Առաջարկվում է վերանայել նշված դրույթը: 
	1. Չի ընդունվել:







2. Ընդունվել է:
	1. Նախագծում օգտագործվող պետական մարմինների  անվանումները համապատասխանում են գործող օրենսդրությանը:




2. Կատարվել է համապատասխան փոփոխություն:

	Աշխատանքի և սոցիալական հարցերի 
նախարարություն
2019 թ.-ի հունիսի 10-ի թիվ ԶԲ/ԱԿ-2-1/357-2019 գրություն
	1. Նախագծի հավելված 2-ի, ցանկ 1-ի, 1-ին կետի  «Հոգեկան խանգարումներ և վարքագծային  խանգարումներ (քրոնիկ և երկարաձգված հոգեկան խանգարումներ մշտական  ծանր և հաճախ սրվող հիվանդության դրսևորումների առկայության դեպքում )» բառերը փոխարինել «Հոգեկան և վարքային  խանգարումներ» բառերով։
	1.  Ընդունվել է:

	1. Կատարվել է համապատասխան փոփոխություն:

	
	2. Նախագծի հավելված 2-ի, ցանկ 1-ի, 1-ին կետի 1-ին ենթակետից հանել «ցնորազառանցական կամ արտահայտված այլ խանգարումներով, որոնք պահանջում են շարունակական դիտարկում և բուժում»  բառերը։
	2. Ընդունվել է:
	2. Նախագիծը խմբագրվել է:

	
	3. Նախագծի հավելված 2-ի, ցանկ 1-ի, 1-ին կետի 2-րդ ենթակետի «շիզոտիպիկ» բառը փոխարինել «շիզոտիպային» բառով։
	3. Ընդունվել է:
	3. Նախագիծը խմբագրվել է:

	
	4. Նախագծի հավելված 2-ի, ցանկ 1-ի, 2-րդ կետի և 2-րդ կետի 1-ին ենթակետի «Հոգեկան խանգարումներ և վարքագծային  խանգարումներ» բառերը փոխարինել  «Հոգեկան և վարքային  խանգարումներ» բառերով։
	4. Ընդունվել է:
	4. Նախագիծը խմբագրվել է:

	
	5. Նախագծի հավելված 2-ի, ցանկ 2-ի, 1-ին կետի 2-րդ ենթակետում և ամբողջ տեքստում «արատներ» բառը փոխարինել «կառուցվածքային խանգարումներ» բառերով, 5-րդ ենթակետի «շարժողական կամ ստատիկ» բառերը փոխարինել «հենաշարժական» բառերով, 6-րդ ենթակետի «փղայնություն» բառը փոխարինել «փղախտ» բառով։
	5. Ընդունվել է:
	5. Նախագիծը խմբագրվել է:

	
	6. Նախագծի հավելված 2-ի, ցանկ 2-ի, 3-րդ կետի 1-ին ենթակետում և ամբողջ տեքստում «մեկ աչքի կուրություն» բառերից հետո ավելացնել « կամ մեկ աչքի բացակայություն» բառերը։
	6. Ընդունվել է:
	6. Նախագիծը խմբագրվել է:

	
	7. Նախագծի հավելված 2-ի, ցանկ 2-ի, 4-րդ կետի «բժշկական պարագաների» և 1-ին ենթակետի «տեխնիկական վերականգնողական սարքավորումների» բառերը փոխարինել «աջակցող միջոցների» բառերով։
	7. Ընդունվել է:
	7. Նախագիծը խմբագրվել է:

	
	8. Համաձայն «Նորմատիվ իրավական ակտերի մասին» օրենքի 12-րդ հոդվածի 1-ին մասի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, իսկ սույն որոշման նախագծի վերնագիրը թերի է՝ հաշվի առնելով, որ դրանում ընդգրկված չեն որոշման 1-ին կետի 3-րդ և 4-րդ ենթակետերով հաստատվող համապատասխանաբար՝ «Ոստիկանության «Ճանապարհային ոստիկանություն» ծառայություն ներկայացնելու համար բժշկական հավատարմագրման մասին տեղեկանքի ձևը» և «տրանսպորտային միջոց վարելու համար անհրաժեշտ ֆիզիկական և մտավոր կարողություններին ներկայացվող նվազագույն պահանջները».
	8. Ընդունվել է:
	8. Նախագիծը խմբագրվել է:

	
	9. Անհրաժեշտ է շտկել որոշման համարակալման հերթականությունը («Նորմատիվ իրավական ակտերի մասին» օրենք 13-րդ հոդված)։
	9. Ընդունվել է:
	9. Նախագիծը խմբագրվել է:

	Ոստիկանություն
2019թ.-ի օգոստոսի 20-ի թիվ01/24/20292-19 գրություն
	1. Նախագծի 1-ին հավելվածի 4-րդ և 5-րդ կետերում «վարորդական իրավունքի վկայական ձեռք բերելուն» բառերից հետո առաջարկվում է լրացնել «(այդ թվում՝ վարորդական վկայականը փոխանակելու կամ վարորդական վկայականի կրկնօրինակ ստանալու համար)» բառերը, քանի որ վարորդական վկայական ձեռք բերելու համար բժշկական հակացուցումներ, ցուցումներ և սահմանափակումներ չունեցող և վարորդական իրավունքի վկայական ունեցող անձինք վարորդական իրավունքի վկայականի գործողության ընթացքում կարող են ձեռք բերել այնպիսի հիվանդություններ, որոնք խոչընդոտ են տրանսպորտային միջոց վարելու համար կամ հիմք են հարմարեցված տրանսպորտային միջոց վարելու համար։

	1. Ընդունվել է:
	1. Նախագիծը խմբագրվել է:

	
	2. Նախագծով առաջարկվում է նախատեսել դրույթ այն մասին, որ քննական մարմիններում առաջին անգամ վարորդական վկայական ստանալու համար դիմած առաջին խմբի վարորդների թեկնածուները պարտադիր բժշկական հավատարմագրում են անցնում նաև այն դեպքում, երբ առողջապահության բնագավառի պետական լիազոր մարմնի կողմից կոնկրետ անձի վերաբերյալ տրանսպորտային միջոց վարելու բժշկական հակացուցման, ցուցման կամ սահմանափակման առկայության վերաբերյալ էլեկտրոնային եղանակով տեղեկատվություն չի ստացվել, սակայն վերջիններիս մոտ ակնհայտ առկա է ֆիզիկական այնպիսի վիճակ, որը խոչընդոտ կամ սահմանափակում կարող է հանդիսանալ տրանսպորտային միջոց վարելու համար։ Նշված բովանդակությամբ դրույթ նախատեսելու անհրաժեշտությունը բխում է Եվրոպական պառլամենտի և խորհրդի 2006 թվականի դեկտեմբերի 20-ի 2006/126/ԵՀ հրահանգի 3-րդ հավելվածի 5-րդ կետից։

	2. Ընդունվել է:
	2. Նախագիծը խմբագրվել է:

	
	3. Վարչարարությունը կրճատելու նկատառումներից ելնելով՝ առաջարկվում է Նախագծի 1-ին հավելվածի 9-րդ կետը շարադրել նոր խմբագրությամբ՝ սահմանելով, որ երկրորդ խմբի վարորդի թեկնածուները, նախքան առաջին անգամ վարորդական իրավունքի վկայական ստանալը, բժշկական հավատարմագրում են անցնում արտահիվանդանոցային ամբուլատոր-պոլիկլինիկական հաստատությունում առանց Ծառայության կողմից տրված պահանջագրի՝ մինչև վարորդական իրավունքի վկայական ստանալու համար «Ճանապարհային ոստիկանություն» ծառայություն դիմելը։
	3.Չի ընդունվել:

	3. Ամբուլատոր պոլիկլինիկական հաստատությունում
բժշկական հավատարմագրում իրականացնում են հիմք ընդունելով պահանջագրում նշվածում են տրանսպորտային միջոցների այն կարգերը (ենթակարգերը), որոնց համար անձը ներկայացվում է բժշկական հավատարմագրման:


	
	4. Անհրաժեշտ է բժշկական հավատարմագրում անցնելու մասին պահանջ նախատեսել երկրորդ խմբի վարորդական վկայականը փոխանակելու կամ վարորդական վկայականի կրկնօրինակ ստանալու նպատակով դիմած այն վարորդների համար, ովքեր առաջին անգամ վարորդական իրավունքի վկայական ստանալու ժամանակ թեև անցել են պարտադիր բժշկական հավատարմագրում և չեն ունեցել բժշկական հակացուցումներ, ցուցումներ և սահմանափակումներ, սակայն վարորդական իրավունքի վկայականի փոխանակման կամ կրկնօրինակը ստանալու ժամանակ վերջիններիս մոտ ակնհայտ առկա է ֆիզիկական այնպիսի վիճակ, որը խոչընդոտ կամ սահմանափակում կարող է հանդիսանալ տրանսպորտային միջոց վարելու համար։
	4. Ընդունվել է:
	4. Նախագիծը խմբագրվել է:

	
	5. Նախագծի 1-ին հավելվածի 16-րդ կետն անհրաժեշտ է խմբագրել, հաշվի առնելով, որ Ծառայությունը վերջնական որոշում է կայացնում տրված բժշկական հավատարմագրման մասին տեղեկանքի հիման վրա որակավորման քննություններին մասնակցելու թույլտվություն, վարորդական իրավունքի վկայականը փոխանակելու, կորած վարորդական իրավունքի վկայականի կրկնօրինակ կամ վարորդական իրավունքի վկայական տալու կամ մերժելու մասին և ոչ թե տրանսպորտային միջոց շահագործելու պիտանիության վերաբերյալ։
	5. Ընդունվել է:
	5. Նախագիծը խմբագրվել է:

	
	6. Նախագծի 1-ին հավելվածի 2-րդ, 5-րդ և 6-րդ կետերից առաջարկվում է հանել վարորդական իրավունքի վկայական ստանալու համար դիմած անձի կողմից հայտարարագիրը ստորագրելու միջոցով միասնական վեբ սերվերին կատարվող հարցման թույլտվություն տալու կամ չտալու դեպքում նախատեսված հետևանքների մասին իրավակարգավորումները, քանի որ բովանդակային իմաստով այդ կարգավորումները նախատեսվել են ՀՀ ոստիկանության կողմից նախապատրաստված ««Ճանապարհային երթևեկության անվտանգության ապահովման մասին» ՀՀ օրենքում փոփոխություն և լրացումներ կատարելու մասին» օրենքի նախագծի լրամշակված տարբերակով։
	6. Ընդունվել է:
	6. Նախագիծը խմբագրվել է:

	ՄԻՊ-ի գրասենյակ 
2019թ.ի օգոստոսի 23-ի թիվ 01/13.6/4228-19 գրություն
	1. Նախագծի Հավելված N 1-ի 12-րդ կետով սահմանվում է, որ արտահիվանդանոցային (ամբուլատոր-պոլիկլինիկական) հաստատությունում, ելնելով տրանսպորտային միջոց շահագործելու համար խոչընդոտ հանդիսացող հիվանդությունից/վիճակից, բժշկական հետազոտությունն իրականացվում է ընտանեկան բժշկի/ թերապևտի/ ակնաբույժի/ սրտաբանի/ քիթ-կոկորդ ականջաբանի/ նյարդաբանի/ ներզատաբանի/ վնասվածքաբանի/ վիրաբույժի կողմից:
Նախագծով սահմանվում է հստակ բժիշկների շրջանակը, ովքեր իրականացնելու են բժշկական հետազոտություն: Մինչդեռ, բժշկական հետազոտություններն իրենց մեջ ներառում են ոչ միայն վերը թվարկված մասնագետների կողմից արվողները, այլև՝ հոգեկան խնդիրների և վիճակի պարզմանն ուղղված հետազոտություններ, որոնց իրականացման համար անհրաժեշտ է ապահովել հոգեբույժի մասնակցություն, ով ներառված չէ Նախագծի Հավելված N 1-ի 12-րդ կետով սահմանված բժշկական հետազոտություն իրականացնողների շրջանակում:
Հաշվի առնելով վերոգրյալը՝ առաջարկում ենք վերանայել խնդրո առարկա կարգավորումը՝ նախատեսելով  Նախագծի Հավելված N 1-ի 12-րդ կետով սահմանված բժշկական հետազոտություն իրականացնողների շրջանակում հոգեբույժի և, ըստ անհրաժեշտության, այլ մասնագետի կողմից բժշկական հետազոտություն իրականացնելու հնարավորություն:
	1.Ընդունվել է 
	1. Կատարվել է փոփոխություն:

	
	2. Նախագծի Հավելված N 1-ի 19-րդ կետի համաձայն՝ վարորդական իրավունքի վկայական ունեցող անձը տրանսպորտային միջոց շահագործելու խոչընդոտ հանդիսացող հիվանդություն/վիճակ ձեռք բերելու դեպքում «Ճանապարհային ոստիկանություն» ծառայության գրավոր պահանջագրի հիման վրա ենթարկվում է արտահերթ բժշկական հավատարմագրման: Բացի այդ, նույն հավելվածի Ձև N 1-ում ևս սահմանվում է ` հետագայում տրանսպորտային միջոց վարելուն խոչընդոտ հանդիսացող հիվանդություն կամ վիճակ (ներառյալ` հոգեկան, նևրոլոգիական կամ թմրաբանական, այդ թվում՝ ալկոհոլի գործածմամբ պայմանավորված) ունենալու դեպքում Ճանապարհային ոստիկանությանը հայտնելու մասին վարորդի/վարորդի թեկնածուի պարտականությունը: 
Սակայն, Նախագծով նշյալ պարտականության կատարման համար ժամկետներ սահմանված չեն: Այսինքն՝ կարգավորված չէ այն հարցը, թե ինչ ժամկետում պետք է վարորդը/վարորդի թեկնածուն վերը նշվածի մասին հայտնի Ճանապարհային ոստիկանությանը: 
Հիմք ընդունելով վերոգրյալը՝ առաջարկում ենք սահմանել վարորդի/վարորդի թեկնածուի կողմից հետագայում տրանսպորտային միջոց վարելուն խոչընդոտ հանդիսացող հիվանդություն կամ վիճակ ունենալու դեպքում Ճանապարհային ոստիկանությանը հայտնելու հստակ ժամկետներ:
	2. Ընդունվել է
	2. Նախագիծը խմբագրվել է:

	
	3. Նախագծի Հավելված N 2-ի Ցանկ 3-ով նախատեսված են տրանսպորտային միջոց շահագործելու բժշկական սահմանափակումներ, որոնց համաձայն՝ մեկ աչքի կուրությունը/մեկ աչքի բացակայությունը հիմք է «C», «CE», «D», «DE», «T» կարգի և «C1», «D1», «C1E», «D1E» ենթակարգի տրանսպորտային միջոցի շահագործման սահմանափակման համար:
Այսինքն, Նախագծի լուծումներով նույնիսկ համապատասխան հարմարանքների առկայության դեպքում վարորդը/վարորդի թեկնածուն չի կարող շահագործել վերը թվարկված կարգերի և ենթակարգերի տրանսպորտային միջոցները: Նշվածը խնդրահարույց է ոչ միայն տրանսպորտային միջոցի շահագործման, այլև՝ նման տրանսպորտային միջոցներով որոշակի տեսակի աշխատանքներ կատարելու հնարավորության տեսանկյունից: : Ստացվում է, որ տրանսպորտային միջոցի շահագործման սահմանափակմամբ պայմանավորված առաջ է գալիս աշխատանքային իրավունքների իրացման անհնարինություն:
Վերոնշյալի կապակցությամբ, հարկ է նշել, որ Եվրոպական խորհրդարանի և խորհրդի 2009 թվականի օգոստոսի 25-ի 2009/113/ԵՀ հրահանգի հավելվածով, որով նախատեսվում է փոփոխություններ կատարել Եվրոպական խորհրդարանի և խորհրդի 2006 թվականի դեկտեմբերի 20-ի 2006/126/ԵՀ հրահանգի 3-րդ հավելվածում, սահմանվում է, որ երկրորդ խմբի վարորդների դեպքում մեկ աչքի տեսողության զգալի կորստից հետո պետք է սահմանվի իրավիճակին հարմարվելու համապատասխան ժամանակահատված (օրինակ 6 ամիս), որի ընթացքում վերջինիս չի թույլատրվում տրանսպորտային միջոց վարել: Այս ժամանակահատվածի ավարտից հետո թույլատրվում է տրանսպորտային միջոց վարել միայն համապատասխան փորձագետների դրական եզրակացության դեպքում[footnoteRef:1]: [1:  Տե՛ս Եվրոպական խորհրդարանի և խորհրդի 2009 թվականի օգոստոսի 25-ի 2009/113/ԵՀ հրահանգ https://eur-lex.europa.eu/legal-content/EN/TXT/?qid=1566210582178&uri=CELEX:32009L0113] 

Հիմք ընդունելով վերոգրյալը և հաշվի առնելով այն, անհրաժեշտ է վերացնել նշված սահմանափակումը, սահմանելով հստակ կարգ մեկ աչքի կուրությունը/մեկ աչքի բացակայություն ունեցող անձին «C», «CE», «D», «DE», «T» կարգի և «C1», «D1», «C1E», «D1E» ենթակարգի տրանսպորտային միջոցի շահագործման թույլտվություն տրամադրելու համար:
	3. Ընդունվել է
	3. Կատարվել է համապատասխան փոփոխություն

	
	4. Նախագծի Հավելված N 1-ի 18-րդ կետով սահմանվում է, որ Հավելված N 3-ով սահմանված տրանսպորտային միջոց վարելու համար անհրաժեշտ ֆիզիկական և մտավոր կարողություններին ներկայացվող նվազագույն պահանջները չբավարարելու դեպքում վարորդի հերթական բժշկական հավատարմագրման ժամկետը նշվում է բժշկական հավատարմագրման տեղեկանքում:
Դրա հետ մեկտեղ, Նախագծի տրանսպորտային միջոց վարելու համար անհրաժեշտ ֆիզիկական և մտավոր կարողություններին  ներկայացվող նվազագույն  պահանջների վերաբերյալ Հավելված N 3-ի մի շարք դրույթներում սահմանվում է, որ որոշակի դեպքերում վարորդական իրավունքի վկայական տրամադրվում է վարորդի թեկնածուի/վարորդի պարբերական հետազոտության ենթարկվելու պայմանով: Օրինակ՝ Նախագծի Հավելված N 3-ի 2-րդ կետի 1-ին մասի համաձայն՝ երբ հայտնաբերվում է աչքի պրոգրեսիվ զարգացող հիվանդություն կամ հայտարարվում է դրա մասին, ապա վարորդական իրավունքի վկայականները տրամադրվում են վարորդի թեկնածուի/վարորդի` ամբուլատոր-պոլիկլինիկական հաստատության կողմից  պարբերական հետազոտության ենթարկվելու պայմանով։ 
Նշված կարգավորմամբ հստակ չէ, թե ինչ պարբերականությամբ պետք է իրականացվեն նշված հետազոտությունները: Հստակ ժամկետների բացակայությունը կարող է հանգեցնել բժշկի՝ հետազոտությունների անցկացման  հայեցողականության:
Նշվածը հատկապես խնդրահարույց է Նախագծի այն կարգավորումների պարագայում, որոնցով նախատեսվում է վարորդի/վարորդի թեկնածու համարվող անձի բժշկական հավատարմագրման իրականացումը վարորդի/վարորդի թեկնածուի հաշվին: Այսինքն, հստակ ժամկետների սահմանված չլինելը կարող է վարորդին/վարորդի թեկնածուին ոչ միայն հավելյալ անհարմարություններ պատճառել, այլև ֆինանսական բեռ դառնալ վերջինիս համար:
Հաշվի առնելով վերոգրյալը՝ առաջարկում ենք վերոնշյալ բժշկական հետազոտությունների անցկացման համար նախատեսել կոնկրետ ժամկետներ:
	4.Ընդունվել է
	4. Կատարվել է համապատասխան փոփոխություն

	
	5.  Նախագծի Հավելված N 2-ի Ցանկ 2-ի 1-ին կետի 2-րդ մասով սահմանվում են ձեռքի կառավարմամբ տրանսպորտային միջոց շահագործելու բժշկական ցուցումներ երկու ազդրերի անդամահատված ծայրատների դեպքում, իսկ 3-րդ մասով՝ երկու սրունքների անդամահատված  ծայրատների դեպքում:
Նախագիծը չի կարգավորում այն հարցը, թե արդյոք նշված բժշկական ցուցումները տարածվում են պրոթեզավորման դեպքերի վրա, ինչի արդյունքում պարզ չէ, թե  պրոթեզավորված ազդրերի և սրունքների դեպքում վերը նշված բժշկական ցուցումները կիրառելի են, թե՝ ոչ: 
Հիմք ընդունելով վերոգրյալը և հաշվի առնելով ազդրերի կամ սրունքների պրոթեզավորում ունեցող անձանց՝ դրանց տիրապետման կարողությունները՝ անհրաժեշտ է քննարկման առարկա դարձնել վերջիններիս կողմից տրասնպորտային միջոցի շահագործման համար բժշկական ցուցումների կիրառելիության հարցը: 
	5. Չի ընդունվել
	5.	Ցուցումները վերաբերում են ֆիզիոլոգիական վիճակին` անկախ այն հանգամանքից պրոթեզ կրում է, թե ոչ:

	
	6. Նախագծի Հավելված N 1-ի 3-րդ կետի համաձայն՝ տրանսպորտային միջոց վարելու համար անհրաժեշտ ֆիզիկական և մտավոր կարողություններին ներկայացվող նվազագույն պահանջներով վարորդները բաժանվում են երկու խմբի՝ առաջին խումբ՝ վարորդներ, ովքեր վարում են «A», «A1», «AM», «B», «B1» և «BE» կարգերի և ենթակարգերի տրանսպորտային միջոցներ ու երկրորդ խումբ՝ վարորդներ, ովքեր վարում են «C», «CE», «C1», «C1E», «D», «DE», «D1» և «D1E» կարգերի և ենթակարգերի տրանսպորտային միջոցներ:
Նշված խմբերից որևէ մեկում ներառված չեն «T» կարգի տրանսպորտային միջոցի վարորդները:
Ելնելով վերոգրյալից՝ առաջարկում ենք վերանայել խնդրո առարկա կարգավորումը՝ սահմանելով «T» կարգի տրանսպորտային միջոցների վարորդների/վարորդի թեկնածուների բժշկական հավատարմագրման կարգ
	6. Ընդունվել է
	6. Կատարվել է համապատասխան փոփոխություն

	Արդարադատության նախարարություն
2019 թվականի օգոստոսի 28-ի թիվ 01/27.1/19428-2019 գրություն

	1. «Հայաստանի Հանրապետության կառավարության 2012 թվականի հոկտեմբերի 18-ի N 1327-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծով (այսուհետ` նախագիծ) նոր խմբագրությամբ շարադրվող ՀՀ կառավարության 2012 թվականի հոկտեմբերի 18-ի N 1327-Ն որոշման նախաբանում որպես հիմք նշված է «Ճանապարհային երթևեկության անվտանգության ապահովման մասին» ՀՀ օրենքի 9-րդ հոդվածի առաջին մասի «ժէ» կետը, համաձայն որի` ճանապարհային երթևեկության անվտանգության ապահովման բնագավառում Կառավարությունը սահմանում է վարորդական իրավունքի վկայական ունեցող, ինչպես նաև վարորդի թեկնածու համարվող անձանց բժշկական հավատարմագրման դեպքերը (այդ թվում՝ պարտադիր), պարբերականությունը, իրականացման կարգը, տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների ցանկերը, ինչպես նաև ճանապարհատրանսպորտային պատահարներից տուժածներին բժշկական օգնություն ցույց տալու կարգը: 
Մինչդեռ հարկ է նշել, որ նախագծով նոր խմբագրությամբ շարադրվող որոշման մեջ բացի օրենքում սահմանված կարգերից և ցանկերից, սահմանվում են նաև տրանսպորտային միջոց վարելու համար անհրաժեշտ ֆիզիկական և մտավոր կարողություններին ներկայացվող նվազագույն պահանջները, ընդ որում` 1-ին հավելվածում նշվում է, որ բժշկական հավատարմագրումն իրականացվում է ոչ միայն տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների հիման վրա, այլ նաև առաջնորդվելով հիշյալ պահանջներով: 
Այս առումով հարկ է նկատի ունենալ, որ ՀՀ Սահմանադրության 6-րդ հոդվածի 2-րդ մասի համաձայն` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, և «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին: Հետևաբար առաջարկում ենք տրանսպորտային միջոց վարելու համար անհրաժեշտ ֆիզիկական և մտավոր կարողություններին ներկայացվող նվազագույն պահանջների նախատեսումը դիտարկել տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների համատեքստում:	
	1. Ընդունվել է 
	1. Կատարվել է համապատասխան փոփոխություն

	
	2. Նախագծով նոր խմբագրությամբ շարադրվող որոշման 1-ին կետի 4-րդ ենթակետով սահմանվող «Ճանապարհային ոստիկանություն» ծառայություն ներկայացնելու համար բժշկական հավատարմագրման մասին տեղեկանքի ձևը անհրաժեշտ է նախատեսել որպես 1-ին հավելվածի (հավատարմագրման կարգի) բաղկացուցիչ մաս` միաժամանակ համապատասխան հղում կատարելով նաև 1-ին հավելվածի 13-րդ կետում, որտեղ խոսք է գնում տվյալ տեղեկանքի մասին: 

	2.Ընդունվել է
	2.  Կատարվել է համապատասխան փոփոխություն:


	
	3. Նախագծով նոր խմբագրությամբ շարադրվող որոշման 1-ին հավելվածի 3-րդ կետի 1-ին ենթակետից անհրաժեշտ է հանել «AM» ենթակարգը, քանի որ «Ճանապարհային երթևեկության անվտանգության ապահովման մասին» օրենքի 27-րդ կետում նման ենթակարգ նախատեսված չէ:

	3.Ընդունվել է
	3.  Կատարվել է համապատասխան փոփոխություն:


	
	4. Նախագծի 1-ին հավելվածի 4-րդ կետի համաձայն` առաջին խմբի վարորդի թեկնածուները բժշկական հավատարմագրում անցնում են միայն վարորդական իրավունքի վկայական ձեռք բերելուն խոչընդոտող առողջական խնդիրների ակնհայտ հատկանիշների կամ հայտարարագրում դրանց մասին նշում լինելու դեպքում: Այս առումով նախևառաջ անհրաժեշտ է հստակեցնել, թե ինչ չափանիշների հիման վրա է որոշվելու անձի առողջական խնդիրների հատկանիշների ակնհայտ լինելը և արդյոք տվյալ հատկանիշների ակնհայտ չլինելը կարող է փաստել դրանց բացակայության մասին:
	4.Չի ընդունվել
	4.Արտաքին ակնհայտ հատկանիշները վերաբերում են ֆիզիկական
առողջական խնդիրներին, ինչպես օրինակ` աչքի կամ վերջույթի բացակայություն, բնականաբար ներքին օրգան համակարգերի խնդիրների վերաբերյալ տեղեկատվությունը ստացվում է էլեկտրոնային շտեմարանի միջոցով:


	
	5.Նախագծի 1-ին հավելվածի 8-րդ կետի համաձայն` երկրորդ խմբի վարորդի բոլոր թեկնածուները, նախքան առաջին անգամ վարորդական իրավունքի վկայական ստանալը, պետք է անցնեն բժշկական հավատարմագրում: 
Նույն հավելվածի 22-րդ կետի համաձայն` վարորդական իրավունքի վկայական ունեցող, ինչպես նաև վարորդի թեկնածու համարվող անձի բժշկական հավատարմագրումն իրականացվում է վարորդի թեկնածուի/վարորդի հաշվին, վճարի չափը սահմանվում է` ելնելով տվյալ վարորդի թեկնածուին/վարորդին վճարովի հիմունքներով նշանակված մասնագիտական խորհրդատվության և լաբորատոր-գործիքային հետազոտությունների իրականացման համար սահմանված գներից: Գները սահմանվում են տվյալ բժշկական կազմակերպության ղեկավարի կողմից` հիմնադրի հետ համաձայնեցնելով: 
Այս առումով անհրաժեշտ է նկատի ունենալ, որ հիշյալ հարաբերությունները կարգավորող գործող ՀՀ կառավարության 2012 թվականի հոկտեմբերի 18-ի N 1327-Ն որոշմամբ հաստատված կարգի համաձայն`  վարորդական վկայական ունեցող և վարորդի թեկնածու համարվող անձանց տրանսպորտային միջոց վարելու պիտանիության հարցը որոշվում է պետական պատվերի շրջանակներում, իր հայեցողությամբ, ցանկացած պոլիկլինիկական բժշկական հաստատությունում:
Տվյալ դեպքում, նախագծով նախատեսված կարգավորումների պարագայում լրացուցիչ հիմնավորման կարիք ունի վարորդական իրավունքի վկայական ունեցող, ինչպես նաև վարորդի թեկնածու համարվող անձանց բժշկական հավատարմագրումը վերջիններիս հաշվին իրականացնելու անհրաժեշտությունը` նկատի ունենալով այն հանգամանքը, որ հիշյալ կարգավորումը վարորդների համար կառաջացնի լրացուցիչ ֆինանսական պարտավորություններ:
	5. Չի ընդունվել
	5.Գործող որոշմամբ վարորդական իրավունքի վկայական ունեցող և վարորդի թեկնածու համարվող անձանց տրանսպորտային միջոց վարելու պիտանիության հարցը որոշվում է պետական պատվերի շրջանակներում,  մինչդեռ Նախագծով նախատեսված բժշկական հավատարմագրումը պահանջում է բժշկական հետազոտություններ, որոնք ներառված չեն պետության կողմից երաշխավորված անվճար և արտոնյալ պայմաններով արտահիվանդանոցային ծառայությունների ցանկում:

	
	6.Նախագծով նոր խմբագրությամբ շարադրվող որոշման 3-րդ հավելվածում «Հավելված N 3 ՀՀ կառավարության 2019 թվականի N  -Ն որոշման» բառերն անհրաժեշտ է փոխարինել «Հավելված N 3 ՀՀ կառավարության 2012 թվականի հոկտեմբերի 18-ի N 1327-Ն որոշման» բառերով, 5-րդ հավելվածից անհրաժեշտ է հանել «Հավելված N 5 ՀՀ կառավարության որոշման 2019 թվականի N  -Ն որոշման» բառերը, իսկ «Հավելված N 4» բառերն` փոխարինել «Հավելված N 5» բառերով:
	6.Ընդունվել է
	6.Կատարվել է Համապատասխան փոփոխություն

	Փոխվարչապետ Մհեր Գրիգորյանի գրասենյակի կարծիքը
2019 թվականի հոկտեմբերի 7-ի թիվ
02/11.2/43019-2019 գրություն
	1. Առաջարկում ենք սույն որոշման նախագծով և «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի նախագծով սահմանված տրանսպորտային միջոց վարելու համար անհրաժեշտ ֆիզիկական և մտավոր կարողություններին ներկայացվող նվազագույն պահանջներով վարորդների դասակարգումը, ըստ խմբերի, համապատասխանեցնել միմյանց (օրինակ՝ «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի նախագծում BE կարգը առաջին խմբում բացակայում է, իսկ այս նախագծում առկա է):
	1. Ընդունվել է
	1.Փոփոխություն է կատարվել «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծում:





	
	1. Առաջարկում ենք նախագծի 4-րդ հոդվածով սահմանված վարորդական իրավունքի վկայական ձեռք բերելուն խոչընդոտող առողջական խնդիրների ակնհայտ   հատկանիշները ձևակերպումը համապատասխանեցնել «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի նախագծով սահմանված  տրանսպորտային միջոց շահագործելու համար խոչընդոտ համարվող հակացուցում, ցուցում կամ սահմանափակում հանդիսացող խոչընդոտների հետ, այլապես սույն որոշման նախագծից պարզ չէ, թե որոնք են առողջական խնդիրների ակնհայտ  հատկանիշները: Նմանատիպ խնդիր առկա էր նաև օրենքի նախագծի մեջ, որն առաջարկվել է համապատասխանեցնել գործող օրենքի տերմինաբանությանը:
	2. Ընդունվել է
	2.Կատարվել է համապատասխան փոփոխություն










	
	3. Հաշվի առնելով, որ նախագծում ներկայացված կարգավորումը ոստիկանության կողմից առողջապահական բնագավառում լիազոր մարմնից հարցման միջոցով տեղեկատվություն ստանալու վերաբերյալ ժամանակատար է, առաջարկում ենք քննարկել գործընթացը պարզեցնելու և նմանատիպ կարգավորումներն էլեկտրոնային եղանակով անմիջական հասանելիությամբ իրականացնելու հարցը:
	3. Չի ընդունվել
	3.Արդեն իսկ նախատեսված է, որ առողջապահական բնագավառում լիազոր մարմնից հարցման միջոցով տեղեկատվություն ստանաը էլեկտրոնային եղանակով անմիջական հասանելիությամբ է իրականացվելու:

	
	4.Առաջարկում ենք վերաիմաստավորել վարորդի առողջական վիճակի վերաբերյալ հայտարարագրի ձևաչափը, մասնավորապես՝ հասկանալի չէ հայտարարագորվ սահմանված որոշ հարցերի նպատակը, (օրինակ 1.Երբևէ հիվանդանոցում պառկե՞լ եք/ բուժվել եք, քաղցկեղ, զարկերակային ճնշում, ծխախոտից կախվածություն ունենալու վերաբերյալ հարցերը և այլն): Առաջարկոմ ենք հայտարարագրում սահմանել տրանսպորտային միջոց շահագործելու համար խոչընդոտ հանդիսացող հակացուցում, ցուցում կամ սահմանափակում հանդիսացող հիվանդությունների ցանկը կամ նմանատիպ մեխանիզմ, որոնց թեկնածուն կծանոթանա և վերջում նշում կկատարի այդ խոչընդոտները չունենալու վերաբերյալ, իսկ դրանցից որևէ մեկի (մի քանիսի)  առկայության դեպքում կցվում է նաև համապատասխան փաստաթուղթը: Առաջարկում ենք քննարկել նաև պահանջագրի նպատակահարմարության հարցը, քանի որ վարորդի թեկնածու համարվող անձի բժշկական հավատարմագրումն իրականացվում է վարորդի թեկնածուի հաշվին, իսկ արտահիվանդանոցային հաստատություններում յուրքանչյուր ոք իրավունք  ունի ստանալ ծառայություններ:

	4.Ընդունվել է
	4. Վերախմբագրվել է

	
	5.Առաջարկում ենք «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի նախագիծը, սույն որոշումը, և «Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը, վարորդական վկայականի կարգերի (ենթակարգերի) սահմանափակումների վերաբերյալ ծածկագրերը սահմանելու, ինչպես նաև ՀՀ կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» որոշման նախագծերը քննարկել փաթեթով՝ անհարկի կրկնություններից խուսափելու և ընդհանուր տրամաբանությունը պահպանելու համար: Սակայն հաշվի առնելով նախագծի հրատապությունը, առաջարկում ենք դա իրականացնել սեղմ ժամկետում:
	5. Չի ընդունվել
	5. Կառավարության որոշումների նախագծերը և օրենքի նախագիծը մեկ փաթեթով ներկայացնելը նպատակահարմար չէ, քանի որ դրանց լրամշակումը պահանջում է նեղ մասնագիտական գիտելիքներ։ Այնուամենայնիվ, առաջարկվում է նախագծերը քննարկման ներկայացնել միաժամանակ, իսկ նախագծերի ընդհանուր տրամաբանությունը և համապատասխանությունը ապահովելու համար կազմակերպել համատեղ քննարկում։   

	
	6. Նախագծի 2-րդ հավելվածով սահմանվում է տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների ցանկերը, որով սահմանվում է, որ բոլոր վարորդները/վարորդի թեկնածուները պետք է անցնեն տեսողության նվազագույն պահանջների համապատասխանության ստուգում, սակայն նախագծով սահմանված չէ մեխանիզմը, այսինքն՝ ինչպես, որտեղ և ում կողմից է կազմակերպվելու ստուգումը: Հետևաբար առաջարկում ենք նախագծով հստակեցնել  ընթացակարգը:
	6. Ընդունվել է 
	6.Սակայն փոփոխություն չի իրականացվել, քանի որ պարագրաֆը հանվել է նախագծից` համաձայն 7-րդ առաջարկի:

	
	7.Առաջարկում ենք նախագծի 2-րդ հավելվածի նկարագրական մասը՝ 1-13-րդ կետերը, որով սահմանված են տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների ցանկերի ընդհանուր մոտեցումները, դիտարկել որպես հետազոտության կողմնորոշիչ, քանի որ դրանց ուղղակի կիրառումը կարող է առաջացնել կոռուպցիոն ռիսկեր՝ ձևակերպումների ոչ հստակության և լայն մեկնաբանման հնարավորության պատճառով: Կարելի է դա սահմանել նաև նախարարի հրամանով որպես ուղղորդող մեթոդական ուղեցույց հետազոտությունների համար
	7. Ընդունվել է
	7.Կատարվել է համապատասխան փոփոխություն:




